
Saklaw ba ako ng SDI?
Sinasaklawan ng programang SDI ang humigit-kumulang 18.7 milyong 
manggagawa sa California. Maaaring kuwalipikado ka kung ikaw ay:

1. Isang part-time o full-time na empleyado na nag-aambag sa 
programang SDI sa pamamagitan ng mga pagbawas sa suweldo 
na inaatas ng estado [(maaaring saklaw ka sa ilalim ng isang 
boluntaryong plano sa halip ng SDI, bisitahin ang VP Information
(edd.ca.gov/Disability/VP_Information.htm)]. –O-;

2. Isang self-employed na taga-California o isang nagsasariling 
kontraktor na nag-ambag sa programang Piniling Saklaw ng Insurance 
sa Kapansanan (Disability Insurance Elective Coverage). Para sa
karagdagang impormasyon, bisitahin ang Self Employed/Independent 
Contractor (edd.ca.gov/Disability/Self-Employed.htm).

• Maghain ng paghahabol online o sa pamamagitan ng sulat, nang
hindi lalagpas ng 49 na araw para sa DI at 41 araw para sa PFL,
mula sa petsa na nagsimula ang iyong kapansanan o pagliban para
sa pamilya.

• Kumita ng hindi bababa sa $300 na sahod (na napailalim sa mga
kontribusyon sa SDI) sa loob ng 12 buwang base period ng
paghahabol.

• Magpagawa sa iyong doktor ng kompletong medikal na
dokumentasyon na nagpapatunay sa iyong kapansanan (para
sa DI), magpagawa sa doktor ng tatanggap ng pangangalaga
ng kompletong medikal na dokumentasyon na nagpapatunay
ng pangangailangan sa pangangalaga (para sa PFL para sa
pangangalaga), o magbigay ng dokumentasyong nagpapakita
ng relasyon mo at ng iyong bagong anak (para sa PFL para sa
paglalaan ng oras).

Maaaring hindi ka kuwalipikado para sa mga benepisyo, kung 
ikaw ay:
• Tumatanggap ng mga benepisyo mula sa ibang programang

pangbenepisyo ng EDD (Insurance para sa Walang Trabaho,
DI, o PFL).

• Hindi nababawasan ng sahod.
• Nakakulong dahil sa hatol sa isang krimen.
• May exemption mula sa mga buwis ng SDI dahil sa relihiyon.
• Hindi nagtatrabaho o naghahanap ng trabaho sa parehong

panahon ng iyong kapansanan o pagpapahinga
• Tumatanggap ng kabayaran para sa mga manggagawa sa

lingguhang halaga na katumbas o mas malaki sa halaga ng DI.

Ang SDI ay hindi nagbibigay ng proteksiyon sa trabaho o mga 
karapatan sa pagbabalik sa trabaho. Gayunpaman, maaaring 
maibigay ang proteksiyon sa trabaho kung saklaw ka ng batas 
pederal na Family and Medical Leave Act, California Family 
Rights Act, o ng New Parent Leave Act.
Paano ako mag-aaplay?
Maaari kang mag-aplay para sa mga benepisyo sa pamamagitan ng 
pagpunan ng form ng Claim for Disability Insurance (DI) Benefits, 
(DE 2501) , (Paghahabol para sa Mga Benepisyo ng Insurance para sa 
Pagkakaroon ng Kapansanan) o Claim for Paid Family Leave (PFL) 
Benefits, (DE 2501F), (Paghahabol para sa Mga Benepisyo ng Bayad na 
Pagliban para sa Pamilya), online o sa pamamagitan ng sulat. Upang 
mag-aplay online, bisitahin ang SDI Online  (edd.ca.gov/SDI_Online). 
Kung mag-aaplay ka sa pamamagitan ng sulat, maaari kang 
makatanggap ng papel na kopya ng form sa pamamagitan ng paghiling 
nito online sa  EDD Forms and Publications (edd.ca.gov/Forms), 
pagtawag sa 1-800-480-3287 para sa DI at  1-877-238-4373 para sa 
PFL, o pagbisita sa isang opisina ng SDI malapit sa iyo. Bisitahin ang 
Contact SDI edd.ca.gov/Disability/Contact_SDI.htm para sa listahan ng 
mga lokasyon ng opisina.

Ang Programang Insurance para sa Pagkakaroon ng Kapansanan ng Estado (State Disability Insurance o SDI) ay isang programang pinopondohan ng mga 
empleyado na nagbibigay, kung kuwalipikado, ng humigit-kumulang 60 hanggang 70 porsiyento ng iyong sweldo bawat linggo (mula $50 hanggang 
$1,300 bawat linggo) batay sa kita. Ang programang SDI ay may dalawang magkahiwalay na benepisyo ng hindi kompletong pamalit sa suweldo: 
*Insurance para sa Pagkakaroon ng Kapansanan (Disability Insurance o DI) at Bayad na Pagliban para sa Pamilya (Paid Family Leave o PFL).

*Insurance para sa Pagkakaroon ng Kapansanan
Nagbibigay ang Insurance para sa Pagkakaroon ng Kapansanan ng mga benepisyo sa sahod sa mga manggagawa na hindi makapagtrabaho dahil sa 
isang sakit o pinsala na walang kaugnayan sa trabaho; pisikal man o mental. Kabilang sa kapansanan ang elektibang operasyon, pagbubuntis, 
panganganak, o mga kaugnay na kondisyong medikal. Maaaring bayaran ang mga benepisyo nang hindi lalagpas sa 52 linggo. Para sa karagdagang 
impormasyon, bisitahin ang Disability Insurance (edd.ca.gov/disability).

*Bayad na Pagliban para sa Pamilya
Nagbibigay ang Bayad na Pagliban para sa Pamilya (Paid Family Leave o PFL) ng California ng hindi lalagpas sa anim na linggo ng hindi buong 
sahod sa loob ng 12 buwan sa mga empleyadong lumiban mula sa trabaho upang alagaan ang isang kapamilya na may malubhang sakit o 
upang makasama ang isang bagong anak (kabilang ang mga bagong foster o inampon na anak).  Para sa karagdagang impormasyon, bisitahin 
ang Paid Family Leave (edd.ca.gov/paidfamilyleave).

Kuwalipikado ba ako?
Maaring kuwalipikado ka para sa mga benepisyo, kung ikaw ay:

Tandaan: Ang katayuan sa pagkamamamayan at imigrasyon ay hindi 
nakakaapekto sa pagiging karapat-dapat.

